
 

NTŠHA SA MAFAHLENG A GAGO 

 

Taletšo ya gore setšhaba gore se romele ditšhišhinyo 

 

Molaokakanywaphetošo wa Boingwadišo bja go ba Mong wa Thoto [B28-2022] 

S75 
 

Komiti yeo e Hlaotšwego ya Tsošološo ya Naga, Tikologo, Didirišwa tša Diminerale le Enetši 

e laletša batšeakarolo le batho bao ba nago le kgahlego gore ba romele ditswayatshwao tšeo 

di ngwadilwego ka Molaokakanywaphetošo wa Boingwadišo bja go ba Mong wa Thoto [B28-

2022] S75. 

 

Molaokanywaphetošo o nyaka go fetoša Molao wa Boingwadišo bja go ba Mong wa Thoto, 

wa 1937, gore go thwalwe mongwadiši wa dithoto, motlatšamongwadiši wa dithoto le 

mothušamongwadiši wa dithoto go ya ka dikabelo tšeo di lego gona ka go Molao wa Ditirelo 

tša Setšhaba, wa 1994; go tšwela pele go lekodišiša dinyakwa tša dithuto tša mongwadiši wa 

dithoto, motlatšamongwadiši wa dithoto le mothušamongwadiši wa dithoto; gore go be le 

thwalo ya mongwadišimogolo wa dithoto; gore go be le  maikarabelo le mešomo ya 

mongwadišimogolo wa dithoto; gore go be le rekhote ya ditokelo tša go ba le naga yeo e 

ntšhitšwego ka Mmušo ka semolao goba bolaodi bjo bo nago le bokgoni; go tšwela pele gore 

go be le boingwadišo bja kgahlego ya go se tiiše letsogo mabapi le ditokelo tša makgonthe 

tšeo di ngwadišitšwego moo bahiri ba kgahlegago; go phumola sešupo sa boingwadišo bja 

dikhophi tša maatla a ramolao ka go registara ye nngwe ya dithoto; gore go be le tlhahlobo ya 

direkhote le kabo ya tshedimošo ka mongwadišimogolo wa dithoto; go tšwela pele go 

lekodišiša boleloko, mešomo, tlhamego, maatla a go bouta le putseletšo ya maloko a boto ya 

tekodišišo ya registara ya dithoto; gore Tona a bee melawana mabapi le Molao wo le Molao 

wa Tshepetšo ya Seelektroniki wa Boingwadišo bja go ba Mong wa Thoto, wa 2019; gore 

Tona a bee  melawana mabapi le kgoboketšo ya tshedimošo ya motho ya go amana le morafe, 

bong, bodudi le gore ke wa naga efe mabakeng a dipalopalo  le tekolo ya dipuku ka naga; go 

tšwela pele go lekodišiša boingwadišo bja naga ya Mmušo; go tšwela pele go lekodišiša go 

ntšhwa ga ditifikeiti tša dithoto tšeo di ngwadišitšwego tša dišere tšeo di sego tša abaganywa 

tša naga; go tšwela pele go lekodišiša dinako tša boingwadišo bja ditšhelete tša kadimo ya 

theko ya mengwako tše di sepeditšwego ke batho bao ba nago le maatla a go phethagatša 

tša thoto ka go diregistara tša dithoto tše pedi goba go feta; gore go be le kotlo yeo e bewago 



mabapi le ditiro tša go se tshephagale goba tšeo di tshetšwego ke mongwadiši goba moofisiri 

mabapi le mešomo ya bona le go batho ba bangwe bao ba lego karolo ya go gapa mogofe 

wa kwano ya boradia; gore go be le kotlo yeo e bewago mabapi le tokišetšo yeo e sa 

dumelelwago, phethagatšo le bohlatse bja go ba mong wa thoto le ditokomanae; go tsenya 

tlhathollo ya ‘ramolao’; gore ramolao, mofetišetši le motho yo a nago le maatla a go 

phethagatša tša thoto bao ba thwetšwego ke  Kgoro ya Temo, Tsošološo ya Naga le Tlhabollo 

ya Dinagamagae ba phethagatše mešomo ya ramolao, mofetišetši le motho yo a nago le 

maatla a go phethagatša tša thoto mabapi le dikwanelo mabapi le Naga ya Mmušo; go tsenya 

le go fetoša ditlhathollo tše dingwe; gore go be le phetošo ya Molao wa Tshepetšo ya 

Seelektroniki ya Boingwadišo bja go ba Mong wa Thoto, wa 2019,  go fihla moo le beilwego 

ka go Lenaneo; le go swaragana le merero ya go sepedišana le yona. 

 

Dinyakišišo, gammogo le ditšhišinyo tšeo di ngwadilwego di ka lebišwa go Mna Asgar A Bawa, 

Komiti yeo e Hlaotšwego ya Tsošološo ya Naga, Tikologo, Didirišwa tša Diminerale, le Enetši 

ka imeile go  deedsregistriesamendbill@parliament.gov.za   

 

Letšatši la mafelelo la go romela ditšhišinyo ke Mošupologo wa 15 Aporele 2024. 

 

Dikhophi ka Molaokanywaphetošo di ka hwetšwa go Mna A A Bawa seleng ya 083 709 8530 

goba go www.parliament.gov.za. 

 

Taletšo e tla ka Mdi TC Modise, LP, Modulasetulo wa Komiti yeo e Hlaotšwego ya 

Tsošološo ya Naga, Tikologo, Didirišwa tša Diminerale le Enetši 

mailto:deedsregistriesamendbill@parliament.gov.za
http://www.parliament.gov.za/

